


Bruno Peinado

CASINO INCAOS. Baroque Courtoisie

De Bruno Peinado ass e franséische Kénschtler. Virun e
puer Joer huet hie schonn eemol zesumme mat anere
Kénschtler fir de Casino ausgestallt. Dés Kéier mécht
hien dAusstellung alleng. All déi Konschtwierker déi een
am Casino ka kucken, sinn also vun him. Déi eng ginn
et scho méi laang, déi aner huet hie sech extra nei fir
dés Ausstellung ausgeduecht a produzéiere gelooss.
Zesumme ginn déi zwee, al an nei, e flotten Iwwerbléck
iwwer dem Bruno seng Aarbecht.

DAusstellung CASINO INCAOS. Baroque Courtoisie
(wat esou vill kéint heesche wéi: Casino an engem
Chaoszoustand. Barok Héiflechkeet) geet een net
einfach esou kucken. Nee, déi muss een entdecken!
Heiansdo sinn d'Konschtwierker verstoppt oder op
Plaze wou ee se net erwaart: si stinn um Daach, hdnken
un der Fassad oder et muss ee se am Keller sichen.
De Kénschtler schéckt een op eng Entdeckungsreess,
wou engem seng Missioun ass sech iwwerraschen ze
loossen!

De Bruno mécht Installatiounen, Zeechnungen a
Skulpturen. Hien inspiréiert sech u sengem Alldag, un
deene ville verschiddene Kulturen an och un der Musek.
Dobai kommen dann dacks grouss, faarweg a witzeg

Konschtwierker eraus: een Doudekapp als Discobull,
eppes ewéi e risegt Kaartenhaus, Tetrisbléck déi wéi vum
Himmel gefall um Buedem leien...

Virwétzeg? Da komm a looss dech vun deem ,Chaos”
am Casino verféieren!

De Kevin Muhlen huet de Bruno Peinado invitéiert a mat
him zesummen dAusstellung organiséiert.

Bruno Peinado
Sans titre, Globule Ubiquity Vibrations, 2005
Photo : Thijs De Lange / © ADAGP, Paris 2010

Francisco Camacho

Entkunstung de l'art

(Residenz vum 12. bis den 29. September 2010, Ausstellung vum 30. Oktober 2010 bis den 9. Januar 2011)

PR.JECT R:M

De Francisco Camacho ass deen zweete Kénschtler
deen erausgesicht gouf fir e Konschtwierk fir an den
Aguarium ze maachen. Désen Hierscht kénnt hien op
Létzebuerg.

FirsengAarbecht wéll hien dréi Interviewe mat wichtege
Leit — een aus der Politik, een aus der Wirtschaft an een
aus der Kultur — maachen. Dés Interviewe gi gefilmt an
esou entstinn dréi Videoportraiten. Un Hand vun dése
Videoe weéll de Francisco probéieren erauszefannen,
wat de Leit hir Meenung am allgemengen zu Politik,
Wirtschaft a Kultur ass. Ob dat esou einfach gétt?

A virun allem, wat huet dee staerkste Mann vun der
Welt domat ze dinn?

Francisco Camacho
Group Marriage Ceremony, 2009
Photo : Stephanie Grazt



Samschdes-

atelleren

[Samschden, de 25. September 2010 vu 15-17 Auer]

CHE casiINo!

mam Neckel op Létzebuergesch

Ass haut alles spigelverkéiert oder wat? De Spigel kénnt dacks
am Bruno senger Konscht vir, an dofir setze mir eis haut och mat
engem Spigel auserneen. Mir kucken eis awer net selwer dran, ma
mir dnnere mat him eise Bléck op eist Emfeld. Mir inspiréieren eis
u verschiddene Skulpturen a spigelverkéierten Texter vum Bruno
a probéieren da selwer eisen neie Bléckwénkel mat Faarwen,
Schablounen a Pinsele festzehalen. Wat e kreative Chaos!

[Samschden, den 2. Oktober 2010 vu 15-17 Auer]

VU RIETS NO LENKS, VUN ENNEN NO UEWEN, VUN HANNEN NO VIR
mam Christine op Létzebuergesch

Genau dat maache mir haut! Mir dréinen alles op d'Kopp! Mir
spille mat Buschtawen, Zeechen an Zuelen, dréine se d'énnescht
an d'iewescht a kucke wat een Neies doraus bastelen, molen a
s0ss nach maache kann!

[Samschden, den 9. Oktober 2010 vu 15-17 Auer]
SOMEWHERE OVER THE RAINBOW

mam Diane op Létzebuergesch

Ee Reebou huet vill Faarwen. Aus wéi engen hie genau besteet
an zu wéi enger spezieller Faarf sech déi Reeboufaarwe kénnen
zesumme méschen, kucke mir eis haut un. All Faarf huet och eng
ganz bestémmte Bedeitung a léist eng bestémmte Stémmung
aus. Méi doriwwer léiere mir mam Bruno senge Wierker an
experimentéieren duerno natierlech selwer mat de (Reebou)
Faarwen!

[Samedi 16 octobre 2010 de 15-17 heures]

LES PRINCES ET PRINCESSES DE SERENDIP

avec Cristina en francais

Ou se trouve Sérendip ? Et qu'est-ce qu'une sérendipité ?
Tu le découvres en explorant I'exposition de Bruno Peinado.
Comme les princes (et princesses) de Sérendip, tu te lances
dans l'aventure. A la fin de I'atelier, tu vas témoigner de tes
découvertes inattendues, faites au gré du hasard et de la vivacité
d'esprit, dans un carnet de voyage extraordinaire...

[Samschden, den 23. Oktober 2010 vu 15-17 Auer]

MAT DEN INDIANER DANZEN

mam Christine op Létzebuergesch

Wat net meéiglech ass gétt an désem Atelier méiglech. Mat
Pabeier, Schéier, Faarf a Fantasie loosse mir zum Beispill
d'Indianer ronderém Tetrisbléck danzen, wunne mat hinnen
a Kaartenzelter a reiden duerch den onendleche Raum. Do
kommen Naturgewalten zum Virschain, Sonnen explodéieren a
ganz Galaxieén verschwannen a schwaarze Léacher.

[Samschden, den 30. Oktober 2010 vu 15-17 Auer]
ERRORSCHAAR

mam Michelle op Létzebuergesch

Esou nennt de Bruno Peinado de Rorschachstest. Ma wat ass
dat da genau? Mat Waasserfaarwe waerte mir haut eis eegen
“Errorschaarskaarte” bastelen. Wat gesais du an deene Flecken?
Halloweengeeschter, Gespenster oder Hexen? Looss denger
Fantasie fraie Laf!

[Samschden, de 6. November 2010 vu 15-17 Auer]
DREAMCATCHER

mam Christine op Létzebuergesch

Weess du wat en ,, Dreamcatcher” ass? Wann net an du bass
awer virwétzeg, da komm laanscht a fann et eraus. Mir bastelen
haut ee ganz speziellen!

[Samedi 13 novembre 2010 de 15-17 heures]

VERS L'INFINI !

avec Loréna en frangais

Du papier, de la colle et des ciseaux, c'est tout ce qu'il te faut
pour réaliser un jeu de construction amusant que tu pourras
faire, défaire et refaire... a I'infini |

[Samschden, den 20. November 2010 vu 15-17 Auer]
SPIEGLEIN, SPIEGLEIN AN DER WAND?

mam Diane op Létzebuergesch

Dee Sproch kenne mir aus dem Maerchen, an am Spigel kucke
mir eis all Dag selwer. Déi meeschte Spigelen hanken op enger
Mauer: am Buedzémmer, am Gank, an der Kummer... Mat Spigele
kann een awer méi maache wéi se ophanken a sech dra kucken.
Zesummen entdecke mir dem Bruno seng ,Zauberspigelen” am
Casino a probéieren ob mir selwer och esou ee gebastelt kréien.

Antoinette J. Citizen
Landscape, 2008
Courtesy |'artiste / Photo : Casino Luxembourg



[Samschden, de 27. November 2010 vu 15-17 Auer]
SERENDIPITY

mam Neckel op Létzebuergesch

Mam Fotoapparat erfuersche mir déi eng oder aner Skulptur vum
Bruno. Wie weess wat do alles entstoe waert? Mir loossen eis
iwwerraschen a ganz vun der Magie vun de Wierker verzauberen.
Herno kanns du op de Fotoen och jidderengem weise wat s du
erlieft hues!

Bruno Peinado
Sans titre, Vanity Flightcase, 2005
Photo : Bruno Peinado

[Samschden, de 4. Dezember 2010 vu 15-17 Auer]
SILHOUETTENTHEATER

mam Diane op Létzebuergesch

Ee Schied ass en daischteren Emréss am hellen. Dat kann
onheemlech sinn, méa awer och spannend! Wiem sai Schied ass
et? Wéi gesait dee Schied aus? A wéi kénnt en dohinner? Fir
Schied ze kréie brauch ee Luucht. Mir spille mat désen zwee
Elementer — Luucht a Schied — esou wéi de Bruno et och scho
mol gemaach huet, an halen an engem Silhouettentheater eis
eegen Emrésser fest.

Vakanzen-
atelieren

[Méttwoch, den 3. an Donneschden, de 4. November

2010 vu 14.30-17.30 Auer]

Komm, sier ocH Ee KAMELEON!

mam Neckel op Létzebuergesch

De Bruno Peinado inspiréiert sech um goteschen an och um
minimalistesche Stil: hien interesséiert sech fir Graffiti, Design,
Skate, Surf, Punk... Mat all deene Saache mécht de Bruno nei
Biller: hie schafft mat hirer Faarf, hirem Material an hirer Form.
Hien zerschneit, analyséiert, dréint ém, verméscht, verbénnt an dat
émmer op eng ganz witzeg Aart a\Weis! Loscht kritt am Bruno seng
Welt eranzetauchen? Wa jo, da komm mir maachen him et no!

Y T
dat

Photo : Casino Luxembourg

[Samedi 11 décembre 2010 de 15-17 heures]

ATELIER SURPRISE

avec Loréna en francais

Pour voir les nouvelles ceuvres que Bruno a réalisées, il faut
venir au Casino! Pour savoir ce qui se passera cet apres-midi,
il faut venir a l'atelier! Un programme qui te réserve bien des
surprises !

[Samschden, den 18. Dezember 2010 vu 15-17 Auer]
CHRESCHTDAGSKESCHT

mam Michelle op Létzebuergesch

Ding, ding, ding! Chréschtdag steet virun der Dirl Haut
gi mir duerch d'Ausstellung a sammelen Ideeé fir eiser
Chréschtdagskéscht eng eege Form ze ginn. Eng (Disco)Bull?
Eng Pyramid? Oder e (Rubiks)Wierfel?

[Saturday 8 January 2011 from 3 to 5 p.m.]

SurFIN’ PEINADO’S WORLD

with Cristina in English

Guess what? Itis possible to Surfin’ Casino! Oh yeah! Visiting the
exhibition devoted to Bruno Peinado, you will understand what
surfing has to do with art and what art has to do with surfing.
You will make your own “Artboard” during the workshop! So
let's go surfing...

[Méttwoch, den 29. an Donneschden, den 30. Dezember
2010 vu 14.30-17.30 Auer]

PorTrAIT PoP-up!

mam Lena op Létzebuergesch

Eist Ausgesinn ass eis wuel bekannt. Wa mir eis am Spigel kucken
erkenne mir direkt déi gewinnte Formen. Haut dréine mir dat alles
op d'Kopp. Mat Héllef vum Bruno senge Wierker, verwandels du
dech an eng Figur déi all Grenze sprengt.

Vue de I'exposition Bruno Peinado — Purple Brain, Objects in the Mirror May be Closer
Than They appear, 21 Rozendaal, Enschede, Pays-Bas, 2009
Photo : Thijs de Lange / © ADAGR Paris 2010

gebuertsdags-
atelieren

[vu Méindes bis Freides; op Létzebuergesch, Daitsch, Franséisch,
Englesch (souwait d’Guiden disponibel sinn)]
Dauer: 2 an 1/2 Stonn; Prais: 160 €; Maximum 12 Kanner (6-12 Joer)



KKP - KannerKonschtPass

Fir Kanner vu 6-12 Joer

Mat 25 € pro Joer hunn d’Kanner dés Virdeeler:

e gratis Entrée fir all d'Samschdesatelieren;

® 20% Reduktioun op de Vakanzenatelieren (Fuesent, Ouschteren, Paischten, Grouss Vakanz, Allerhellgen, Chréschtdag);

e gratis Zouschécke vum KannerKonschtProgramm, dee vir all Ausstellungsperiod erauskénnt an dAteliere vum Casino Létzebuerg
virstellt.

D’Eltere kénnen de KannerKonschtPass fir 25 € direkt an der Keess vum Casino Létzebuerg kafen. De Formulaire fir esou ee Pass
ze maache kann och per E-Mail visites@casino-luxembourg.lu oder um Telefon (+352) 22 50 45 ugefrot ginn, a per Iwwerweisung
bezuelt ginn. De KannerKonschtProgramm kréien d'Kanner dann heem geschéckt, en ass ee Joer glilteg vum Datum u wou e
bezuelt ginn ass.



